
Synod Trust Committee

November 2, 2026 (Thawhtanni) chawhma dar 10:00 khan Synod Trust Committee vawi 55-na chu
Synod Committee Room I, Synod Office-ah an thu. Thut khawm hi Rev. John Raldosanga, Synod
Moderator-in a kaihruai a, Rev. Dr. V.L. Luaia Hranleh, Secretary-in report a pe.

Report-ah hian Mizoram Christian College (MCC) sak mek a nih thu leh hna thawh tur pumpui atangin
65% vel zawh a nih tawh thu te, Synod Hospital Centenary Building sak mek chu 95% vel zawh tawh
a nih thu te, Synod Office Annexe Building Extension hna thawh mek a nih thu te, Lunglei Synod
House sak mek a nih thu te, Zosapthara Building zawm belh hna thawh mek a nih thu te, Synod Higher
Secondary School Boys' Hostel sak mek a nih te, Gospel Centenary Khuangpui dahna In sak mek a nih
thu te leh Mizoram House Vellore enkawl dan chungchanga Mizoram Sawrkar leh Mizoram Presbyterian
Kohhran inremna thuthlung ziah thar a nih thu te tarlan a ni.

Tun tum thut khawmah hian Synod Drivers Quarters sak that chungchang te, Synod Higher Secondary
School Staff Quarters thar pahnih sak chungchang te, Missionary Training College (MTC) Principal
Quarters sak that dilna chungchang te, Sikulpui Headmaster Quarters sak that chungchang te leh 2027-
2028 budget te chu a langsar zual te an ni.

Synod Social Front Committee

November 3, 2026 (Thawhlehni) chawhma dar 10:00 khan Synod Social Front Committee vawi 204-na
chu J.M. Lloyd Hall, Synod Office-ah an thu. Thut khawm hi Rev. John Raldosanga, Synod Moderator-in
a kaihruai a, Rev. Dr. K. Lallawmzuala, Secretary-in report a pe.

Report-ah hian Ram pum huapa Ruihhlo Do kawngzawh neih a nih thu te, October 6, 2026-ah Jordan
Centre, Sethawn chu Pathian hnena hlanna inkhawm neih a nih thu te, Bial leh Kohhran hrang hrang
24-ah Awareness Campaign neih a nih thu te leh April 2026-September 2026 chhunga harsatna hrang
hrang nei mi 703 te counselling pek an nih thu te tarlan a ni.

Tun tumah hian Rualbanlote tana Rehabilitation Centre din tura ngenna chungchang te, Annual report
te leh 2027-2028 budget te chu a langsar zualte an ni.

Synod Worship Committee

November 4, 2026 (Nilaini) chawhma dar 10:00 khan Synod Worship Committee vawi 16-na chu J.M.
Lloyd Hall, Synod Office-ah an thu. Thut khawm hi Rev. John Raldosanga, Synod Moderator-in a
kaihruai a, Rev. Dr. Rosiamliana Tochhawng, Secretary-in report a pe.

Report-ah hian Chanmari YMA Hall-ah Synod Music School Recital vawi 10-na neih a nih thu te,
August 17-20, 2026 chhunga YRC, Falkland-ah Residential Choir Conductors' Training neih a nih thu
te, Naupang Hla Bu ennawn a nih thu te, Pathian Biak Inkhawm Hruaina Bu en that chu zawh fel a nih
tawh thu te, October 15, 2026-ah YRC, Falkland-a Synod Music School Festival neih a nih thu te leh
Bial leh Kohhran hrang hrangah Seminar leh Training neih a nih thu te tarlan a ni.

Tun tumah hian kum 2030 Nilai leh Beihrual thupui thlan leh a ziaktu chungchang te, Kristian Hla Bu
(Staff Notation) buatsaih chungchang te, Annual report te, Presbytery atanga thu lut hrang hrang te leh
2027-2028 budget te chu a langsar zualte an ni.

Campus Ministry

October 28 - 30, 2026 chhung khan Salem Boarding School-ah Gospel Week hmangin Tv. Lalrinchhana,
Counsellor bakah Resource Person-te Pu C. John Saiparliana leh Tv. Benjamin V.L. Hriatzuala te an kal.
Gospel Week-ah hian thusawi, counselling class, zaikhawm leh Praise and Worship-a hun hman a ni.

Synod Hospital, Durtlang

Synod Hospital, Durtlang-ah khawvela cataract zaina khawl tha, UNITY CS/VCS chu bun fel a ni.
UNITY CS/VCS khawl hi Delhi, Gurgaon leh Mumbai lam hospital lianah chauh a la awm rih a, North
East pum: Assam, Meghalaya, Nagaland, Manipur, Tripura, Arunachal leh Mizorama awmchhun a ni.

Chhim Bial KTP Meet

November 6-8, 2026 chhung hian Central KTP buatsaih Chhim Bial KTP Meet 2026 chu Lunglei
Venglai Kohhran Biak Inah neih a ni dawn.

November 6, 2026 (Zirtawpni) zanah Central KTP Report leh Inlawmna inkhawm a ni ang a, Novem-
ber 7, 2026 (Inrinni) chhunah Variety Programme a ni ang a, zan lam Pathian biak inkhawmah Rev. H.
Lalhmingmawia, Administrative Secretary, Chhim Bialin Pathian thuchah a sawi ang a, inkhawm banah
Fellowship neih a ni ang. November 8, 2026 (Pathianni) chawhmaah Rev. Dr. Rosiamliana Tochhawng,
Executive Secretary i/c KTP-in Pathian thuchah a sawi ang a, chawhnuah Upa Lalbiakfela, Treasurer,
CKTP-in Pathian thuchah a sawi ang a, zanah Rev. K.M. Vanlalpeka, Leader, CKTP-in Pathian
thuchah a sawi ang a, inkhawm banah Fakna inkhawm neih a ni ang. Inkhawm apiangin Mizoram
Synod Choir bakah Bial hrang hrang zaipawl te an zai ang.

Chhim lama Central KTP-in Meet a buatsaih thin hi hming hrang hrang chu vuah ni bawk mah se;
'Chhim Bial KTP Meet' tia khaikhawmin; tun tum hi a vawi 7-na a lo ni ta a ni. Chhim lama KTP
member-te tan Programme hlimawm leh Taksa leh Thlarau lamah pawh hlawkna an neih beiseiin
Chhim Bial KTP Meet hi buatsaih thin a ni.

Mission Board

November 1, 2026 (Pathianni) khan Sumasumi Branch Church-ah belhtu thar 75 an awm. Sumasumi hi
Tlabung Chawnpui bial chhunga awm a ni a, a khuaah hian in 100 chuang hret a awm a, a mi chengte
hi chakma an ni a, Kristian bakah Buddhist sakhaw zuitute an ni. Kohhran chhungkua 21 awmin,
chhungkaw 12 hi kan kohhran awm hlangna a ni a, chhungkaw 9 hi in awmpawlhna a ni thung.
Kohhran member zawng zawng 55 an ni.

Worship
November 4-6, 2026 chhung hian Lunglei Chanmari-ah Zai hruaitu Training neihpuiin T.Upa H.
Lalrinmawia, Senior Music Instructor leh Pu C. Lalchhandama, OA te an kal.

Synfo
November 6-8, 2026 chhung hian Lungleiah Chhim Bial KTP Meet Live Coverage buaipui turin
thawktute, Pu Peter Lalanpuia, Pu David Lalruattluanga leh Pu H. Laltanpuia te an kal.

PES

November 6, 2026 (Zirtawpni) hian Mamit Kohhran Centenary Hall-ah Mamit District chhunga PES
zirtirtute One Day Teachers’ Training neihpui turin Upa P.C. Vanlalhruaia, Supervisor of Schools,
Rev. Malsawmdawngliana, PES Sub-Committee Member leh Resource Person-te, Pu Rosiamliana
Ralte leh Dr. Vanlalfana te an kal ang.

MSSU

November 7, 2026 (Inrinni) hian Sunday School Zirtirtu Training neihpui turin trainer-te hetiang hian
an chhuak ang:

Zaite Bial Upa K. Zoremsanga leh Upa C. Lalbiaksanga

Sialsuk Bial ~ Upa B. Lalhmunliana, Upa B. Hmingthanruala leh Upa Isak Zarzoliana Chhangte

Social Front

¢+ November 8, 2026 (Pathianni) hian Falkawn Kohhranah Social Media hman inzirtirna nei turin Rev.
Dr. K. Lallawmzuala, Executive Secretary leh Rev. Dr. Malsawmzoliana, campaigner te an kal ang.

¢ November 8, 2026 (Pathianni) hian Kanan Kohhran Tleirawl Chawhnu Inkhawmah Social Media
hman inzirtirna nei turin Rev. Dr. Andrew H. Laltlanliana, campaigner a kal ang.

Synod Relief Fund
Tun hnaia harsatna hrang hrang tawkte hnenah Synod Relief Fund atangin hetiang hian chhawmdawlna pek a ni.

S.No Khua/Veng Pek chhan Chhungkaw zat Pek zat
1. N.E. Tlangnuam Damlo 3 i 30,000/-
2. Mamit Bial Khawsak harsa 2 £ 30,000/-
3. Damparengpui Hmarveng  Kangmei tuar 2 i 20,000/-
4. Thiak Damlo 2 i 20,000/-
5. Darlawn Chhimveng In kang 1 i 12,000/-
6. Mission Veng Damlo 1 i 10,000/-
Belh khawm X  1,22,000/-

O FM Zoawi - Aizawl & Lunglei : Hruaina Eng Radio Programme
November 6, 2026 (Zirtawpni) @ 7:30 p.m. :

Solo : C. Lalzarmawia - Nang fak zel che
Zaipawl : Luangmual Bial Zaipawl - Crown Hlu
Sermon : Upa P. Vanlalnghaka - Tih theih tawk tih
Solo : Baby Malsawmtluangi - Lal ka thlang

Lengkhawm Zai : Ramhlun kohhran KHB- 497

O Hruaina Eng TV Programme
05.11.2026 (Ningani) 08:30 pm : Thupui zir bing
06.11.2026 (Zirtawpni) 05:00 pm : Kristian Naupang Pual
07:00 pm : Chhim Bial KTP Meet - Live
07.10.2026 (Inrinni) 11:00 am : Chhim Bial KTP Meet - Live
05:30 pm : Puitling Sunday School Zirlai
07:00 pm : Chhim Bial KTP Meet - Live

08.11.2026 (Pathianni) 07:00 am : Sermon - Rev. Lalchhawnkima, Mission Vengthlang

10:00 am : Chhim Bial KTP Meet - Live

01:30 pm : Chhim Bial KTP Meet - Live

07:00 pm : Chhim Bial KTP Meet - Live
10.11.2026 (Thawhlehni) 06:00 pm : Nilai zan thupui

08:30 pm : Kohhran Chanchin - Selesih Kohhran

O Moderator leh Executive Secretary-te Programme :
Rev. John Raldosanga, Moderator Programme:

Nov. 7-8, 2026 Bethlehem Venglai Bial
Nov. 14, 2026 Phulmawi Kohhran (Chhun)

Buhkangkawn Kohhran (Zan)
Nov. 15, 2026 Chhingchhip Mualpui Bial leh Chhingchhip Bial
Rev. Dr. V.L. Luaia Hranleh, Senior Executive Secretary Programme:
Nov. 8, 2026 Chanmari West Hmarveng Kohhran (Zan)
Nov. 9, 2026 Endowment Fund Committee
Nov. 14, 2026 Saikhawthlir Pastor Quarters hawn
Nov. 15, 2026 Ramhlun North Kohhran
Rev. Dr. K. Lallawmzuala, Executive Secretary Programme:
Nov. 6, 2026 MPF General Body Meeting
Nov. 8, 2026 Social Front Campaign - Falkawn Kohhran
Nov. 9, 2026 Endowment Fund Committee
Nov. 14, 2026 Central Kohhran Hmeichhe Committee Retreat
Nov. 14-15, 2026 SL&PB Programme - Mamit
Rev. Dr. Rosiamliana Tochhawng, Executive Secretary Programme:
Nov. 6-8, 2026 Chhimbial Meet - Lungleiah
Nov. 13, 2026 CKTP Programme
Nov. 14, 2026 Airfield Vengthar Kohhran - Seminar

Kelsih Kohhran (Zan)
Nov. 15, 2026 Ramthar Tlangveng Kohhran

November 10-12, 2026-a Synod Executive Committee (SEC) leh November 13-a Synod Officer’s

Meeting (OM)-ah te Moderator leh Executive Secretary-te an thu ang.

